
E K S T R A K T

Nga procesverbali i mbledhjes së  9-të e Kuvendit tё Komunёs sё Lipjanit  mbajtur me 29. 10. 2010 në sallën e Kuvendit me fillim në ora 10,oo


Në mbledhje prezantuan: 
1. Lulzim Rrustemi,      Kryesues 

2. Fitim Selimi,             anëtar 

3. Heset Sahiti,            anëtar 

4. Enver Kozhani,        anëtar 

5. Hajrije Salihu,          anëtar

6. Bahtir Bahtiri,           anëtar 

7. Idriz Krasniqi,           anëtar 

8. Makfire Ilazi,             anëtar 

9. Ilir Tasholli,               anëtar 

10. Blerim Limani,           anëtar 

11. Ajshe Olluri,              anëtar 

12. Sebahate Qeriqi,       anëtar 

13. Sefer Tasholli,           anëtar 

14. Muhamet Shabani,    anëtar 

15. Naser Sopjani,           anëtar 

16. Ragip Mehmeti,         anëtar 

17. Mevlide Dulahu,         anëtar 

18. Ramadan Grajqevci,  anëtar 

19. Faik Lekaj,                  anëtar 

20. Burbuqe Fazliu,          anëtar 

21. Vlora Limani,              anëtar

22. Alban Asllani,             anëtar 

23. Blerim Gashi,             anëtar

24. Albulena Gashi,         anëtar

25. Lumturije Bytyqi,        anëtar

26. Halit Gashi,                anëtar 

27. Mevlide Shamolli,      anëtar 

28. Sylejmon Reçica,      anëtar 

29. Jalldyze Gashi,         anëtar 

30. Rizah Qeriqi,            anëtar 

31. Zyfer Aliu,                anëtar 
Të tjerë prezent:

1. Banush Bytyçi, Nënkryetar i Komunës 

2. Florent Hoxha, Nënkryetar i Komunës 

3. Drejtorët e Drejtorateve (pjesërisht) 

4. Përfaqësuesit e OSBE-së

5. Përfaqësuesit e zyrës ligjore 

6. Përfaqësuesit e zyrës së informimit 

7. Përfaqësuesit e MPL

8. Përkthyesit shqip-sherbisht dhe anasjelltas ( 2 ) 
9. Operatori i zërimit 
10. Avokati Publike 
11. Gazetarët 

12. Numër i konsideruar i qytetarëve 

13. Përfaqësuesit e OJQ-së, YAHR 

Procesverbalin nga kjo mbledhje e mbajti Sami Murati. 

Kryesuesi i Kuvendit z. Lulzim Rrustemi, pas konstatimit se në mbledhje prezentojnë të gjithë anëtarët e Kuvendit nga gjithësejt hapi mbledhjen e 9-të  të radhës duke përshëndetur të pranishmit. 

Pastaj njoftoi anëtarët se në mbledhje kemi present një anëtarë të ri të Kuvendit Feti Krasniqi të cilin e foi për dhënjen e betimit. 

Pastaj Feti Krasniqi, bëri leximin e deklaratës – Betimin solemn. 

Në vazhdim Kryesuesi përshëndeti anëtarin e ri të Kuvendit duke i uruar punë të mbarë. 

Pastaj fjalën e mori Halit Gashi, anëtarë i gjertanishëm i Kuvendit i cili falenderoj Kuvendin për bashkëpunimin e gjertanishëm duke theksuar se ky bashkëpunim do të vazhdoj edhe në të ardhmen. 

Lulzim Rrustemi, Kryesues, tha se rendin e ditës e keni marr ku janë parapar 6 pika, mirëpo kemi rekomandimin e Komitetit për Komunitete për hjekjen nga rendi i ditës pikën e 5-të e gjithashtu kemi një rekomandim nga KPF-ja që në mbledhjen e Kuvendit të shtohet një pike ku do të debatohet rreth qkyqjes kolektive të konsumatorëve nga ana e KEK-ut në mënyrë që të kërkohet që KEK-u të ndërpren praktiken e qkyqjes kolektive. 
Pastaj Kryesuesi vuri në votim rendin e ditës së propozuar së bashku me ndryshimet e propozuara dhe pas votimit konstatoi se Kuvendi me shumicën e votave për punën e kësaj mbledhje aprovoi këtë: 

REND DITE

1. Aprovimi i ekstraktit nga mbledhja e 8-të të KK-së 
2. Shqyrtimi i Projekt Strategjisë për Zhvillimin Ekonomik Lokal të Komunës së Lipjanit për periudhën 2010-2015.

3. Shqyrtimi i informatës për fillimin e vitit të ri shkollor.

4. Shqyrtimi i propozimit të Vendimit për dhënjen në shfrytëzim të tokës, pasuri shoqërore e KK-së Lipjan për ndërtimin e Xhamisë në fshatin Bregu i Zi.  

5. Shqyrtimi i propozimit të Vendimit për pagesën e pagave shtesë të 

     punëtorëve të Qendrës Kryesore të Mjekësisë Familjare në Lipjan,    

    Qendrave Mjeksore Familjare dhe Ambulancave Familjare.  

6. Shqyrtimi i qështjes së qkyqjes kolektive nga rrjeti elektrik të konsumatorëve nga ana e    

     KEK-ut.  

Pastaj u kalua në punë sipas pikes së parë 

I
Aprovimi i ekstraktit  nga mbledhja e 8-të të KK-së

Lidhur me këtë pikë Kryesuesi i Kuvendit z. Lulzim Rrustemi pyeti anëtarët se a ka dikush vërejtje apo plotësime në ekstraktin të cilin i keni marrë . 
Ragip Mehmeti, në faqën 4-ër të ekstraktit pasusi 5-të kërkoj që të përmirësohet me që në ekstrakt është thenë rruga për Gllanicë është tenderu, kjo nuk qëndron dhe nuk e kam thenë pork am thenë që rruga për Llugë do të tenderohet dhe kam kërkuar që rrugët të cilat kanë mbetë pa u asfaltuar në Dobrajë të përfshihen në tenderin për asfaltimin e rrugës për Llugë ( kjo duhet të përmirësohet në ekstrakt). 
Vlora Limani, në faqen 7-të të ekstraktit në pikën e 4-ër në pasusin e 3-të në vend të emrit tim është qitë emeri i Albulena Gashit, andaj kërkoj që të përmirësohet më që diskutimi ka qenë i imi e jo i Albulena Gashit. 
Pasi vërejtje tjera nuk pati Kryesuesi, Lulzim Rrustemi vuri në votim ekstraktin nga mbledhje e 8-të e Kuvendit dhe pas votimit konstatoi se Kuvendi unanimisht 

Aprovoi

Ekstraktin  nga procesverbali i mbledhjes së 8-të të KK-së me vërejtjet e dhëna të konstatuara më lartë 
Shtesë: Ekstraktet 
II
Shqyrtimi i Projekt Strategjisë për Zhvillimin Ekonomik Lokal të Komunës së Lipjanit për periudhën 2010-2015.

Lidhur me këtë pikë Kryesuesi i Kuvendit z. Lulzim Rrustemi tha se siq e dini edhe ju Kuvendi ka formuar komisionin për hartimin e strategjisë dhe ky komision ka përgaditë këtë projekt strategji dhe nuk është document final por gjatë shqyrtimit në Kuvend sigurisht do të ketë plotësime të cilat më vonë mund të përfshihen në këtë dokument. Në vazhdim i dha fjalën Kryetarit të komisionit për hartimin e strategjisë Florent Hoxhes. 
Florent Hoxha, fillimisht përshëndeti të pranishmit dhe në vazhdim njoftoi me procedurat e hartimit të kësaj strategjie. Në vazhdim njoftoi me të dhënat nga strategjia e cila sajon pjesën përbërse të këtij procesverbali. 
Lulzim Rrustemi, dëgjuat Kryetarin e komisionit për njoftimin që bëri lidhur me strategjinë, hapi shqyrtimin. 

Mevlide Shamolli, unë përshëndes hartimin e kësaj strategjie dhe kërkoj që afati i kësaj strategjie të ndryshohet – zgjatet afati me që viti 2010 veq kaloj. 
Sefer Tasholli, tha se opozita gjatë hartimit të kësaj strategjie ka qenë e menjanuar por unë do ti jap disa vërejtje në këtë strategji. 

Në material është bërë një përshkrim i gjërë i strategjive të mëhershme dhe të gjitha këto shenime paraqesin pozitën e komunës së Lipjanit. Në strategji janë paraqitur 10 mijë të pa punë a sigurisht janë 30 mijë të pa punë. Gjithashtu në shumë raste shenohet zyra komunale për punësim apo enti për punësim kërkoj që kjo të shenohet sakt zyre komunale për punësim apo enti për punësim . 
Niveli i uljes së varfërisë nuk është paraqitë real me që në strategji thuhet se për 5 vjet varfëria do të zbritet për 50%, mendoj se kjo nuk është reale posaqërisht kur kemi parasysh krizën globale. 

Te të ardhurat mesatare thuhet se janë 100 € kurse në nival të Kosovës është 90 € dhe mendoj se edhe kjo nuk është paraqitur real. Në strategji thuhet se komuna ka 2 mijë hektare në pronësi komunale, kërkoj që të paraqitet sakt ku është kjo sipërfaqe e tokës. 

Te zona industriale në rrugën për aeroport tokat që janë marrë nuk është pasqyruar si duhet, kjo të pasqyrohet më sakt ku është ajo zone dhe të bëhet një plan për këtë zonë për tërë infrastrukturën në mënyrë që të vijnë investitorët . 

Te zona industriale te Rufci i Ri e di se është një sipërfaqe mbi 100 ha dhe është shëndrruar në tokë ndërtimore, kërkoj që kjo të saktësohet se e kujtë është ajo zonë dhe duhet ta dimë se a ka ndërmend ta investoj apo ka hjekur dorë nga investimi, në mënyrë që të kërkojmë investitore tjerë. 

Te mbrojtja e mjedisit kryesisht janë përshkrime kurse neve na duhet të dimë se kush janë ndotësit e ujit, tokës dëmtimet e pyjeve etj. 

Unë e di se ka deponi të mbeturinave por ato deponi duhet të evidentohen sakt se ku janë. 

Për të gjitha shenimet kërkoj që të futen të gjitha fusnotat, dhe për çdo shenim të shenohet literatura nga është marrë. 

Vërejtje tjetër kamë që të përmirësohet tabela e sipërfaqeve të tokës se kur i mbledh sipas struktures ka shpërputhje dhe mungojnë 1900 ha. 

Në strategji rrugë regjionale janë paraqitur 25 km. a kemi më shumë km rrugë regjionale.
Projektet që janë 2010-2015 të ndahen edhe projektet që janë 2016-2022. 

Te objektivat thuhet krijimi i kuadrit professional, pyes çka nënkuptohet me këtë. 

Në objektivin e tretë thuhet krijimi i qendrave komunale çka nënkuptohet me këtë, të sqarohet. 
Blerim Gashi, nxjerrja e një dokumenti të tillë është kopetencë e Kuvendit dhe unë e përshëndes këtë strategji dhe si dokument fillestarë është i mirë dhe i përmbush kriteret, por ka vendë edhe për plotësim. Pastaj tha se duhet të ndryshohet periudha 2010-2015 dhe të thuhet 2011-2016. 

Te papunësia e tha Sefa se është thenë 50% ka ra papunësia kjo nuk është reale dhe ne duhet të synojmë për rënje të papunësisë por sa realizohet është qështje tjetër. 
Buqësisë nuk ju ka dhënë rendësi e duhur a dihet se jemi komunë agrare, gjithashtu synim kryesor duhet të jetë ndalimi i zvogëlimit të tokës bujqësore. 

Mbrojtjes së pyjeve nuk ju ka kushtuar një rendësi e veqant a është qështje mjaft me rendësi. 

Nxitja e investimeve private duhet të jetë synim primar dhe të bëhet lehtësimi i procedurave. 

Në strategji të parashifet luftimi i dukurive së korrupsionit. 
Të parashifet ngritja e arsimit në një shkallë më të lartë. 

Në fund tha se na si grup parlamentar i AKR-së e përkrahim në parim këtë strategji. 

Fitim Selimi, nuk është material atraktiv për ta lexuar me që këto shenime i kemi pasur nëpër dorë edhe më heret, me gjithëse unë e përshëndes këtë strategji të zhvillimit më që Kosova ende nuk ka strategji kurse na si komunë po e bëjmë këtë dhe kjo nuk është pak për neve. 

Strategjia nuk është planifikim për 2 apo 3 faza por strategjia duhet të jetë për 10 faza apo 10 vite. 

Në strategji nuk është paraqitë struktura e populates. 

Thirret në endin e punësimit, kasha me pyet se kush shkon sot për tu lajmëruar në endin e punësimit . Pastaj pyes se nëse nuk ka strategji në nivel të stetit si mundemi na të kemi koordinim me këtë strategji. 

Në fund tha se konceptualisht nuk jemi në përmbushje të kërkesave reale me këtë strategji. 
Sylejmon Reçica, kur është formu komisioni për hatimin e kësaj strategjie kam kërku që në komision të përfshihet edhe opozita, por kjo nuk është bër. Pastaj tha se unë do të ndalem te qështja e ujit i cili është mjaft i ndotur. Ju e dini se rrjeti i ujësjellësit është i ndërtuar prej gypave të azbestit dhe këta duhet të menjanohen së shpejti me që janë kancerogjen. 
Gjithashtu përmendi edhe mbrojtjen e ambientit duke thenë se me mbrojtjen e ambientit zgjidhen edhe shumë qështje tjera.

Te bujqësia mendoj se qështjet kanë mbetur vetëm në letër dhe parashifen stimulime nga Qeveria a fare nuk kemi parapar stimulime nga komuna a mendoj se ka mundësi për stimulime nga komuna me që buxheti është 9 milion euro.

Kam propozim që bizneset e reja të lirohen nga tatimet e gjithashtu të ruhet toka bujqësore. 

Mevlide Dulahu, kjo strategji është vetëm një ëndërr dhe fatëbardhësisht që nuk kemi marrë pjesë në hartimin e kësaj strategjie. Më vjen keq që kam votu për hartimin e kësaj strategjie. Në vazhdim tha se na edhe më pare kemi pasur strategjinë e zhvillimit por nuk është zbatuar fare dhe në Lipjan nuk është punuar sipas strategjisë shembull po e marr janë punuar objektet pa plane ku sipas planit ka qenë e parapar ndërtimi 5 kate dhe është ndërtu në 7 kate e besoj se aty kjo udhëheqje ka marrë edhe vota por as që nuk ka punuar për ta. 
Rizah Qeriqi, ky komision ka pasur një punë të madhe në hartimin e kësaj strategjie, mirëpo u tha edhe nga parafolësit se në këtë strategji ka shumë përshkrime që mendoj se mund të reduktohen këto përshkrime në mënyrë që strategjia mos të jetë kaq voluminoze. Dokumentit i mungon një qasje shkencore andaj është mirë që komisioni të konsulltohet me ekspert të ndryshëm shkencor nga agjensionet të ndryshme. Nga të gjitha projektet që janë propozu në këtë strategji duhet të jenë në përputhje me prioritetet e caktuara dhe të udhëheqen nga një stil neutral. 
Florent Hoxha, unë falenderoj anëtarët për sygjerimet që dhan dhe gjatë përpunimit të kësaj strategjie këto sygjerime di ti inkororojmë në strategji. 

Pat vërejtje nga Sefa për numrin e të pa punëve dhe këto shenime janë marrë nga enti i punësimit , gjithashtu vërejtja që u dhe për pronën komunale edhe këtu I kemi marrë nga kadastri. 
Te zona industriale ka ndryshu për shkak të decentralizimit dhe sipërfaqja e parapar për zonën industriake ka mbet 77 ha. 

Te zona ekonomike e Kërçeves jemi në bisedime me Ministrinë për Industri dhe Tregëti në mënyrë që të bëhet fizibiliteti i tokës e pastaj të përcaktohem për rregullimin e infrastruktures për këtë zone. U tha mjaft për ujësjellësa, ujra të zeza qështja e mbeturinave dhe mbrojtja e ambientit, por të gjitha këto janë të parapara edhe në strategji. 
Te mbrojtja e tokave bujqësore në kuadër të Vendimeve të Kuvendit do të përpiqemi që të ruhen tokat bujqësore. Në fund tha se gjatë hartimit të draftit final të strategjisë do të konsultohemi edhe me ekspert të ndryshëm professional të agjensive profesionale. 
Lulzim Rrustemi, ftoj komitetet e Kuvendit që secili komitet në kuadër të fushëveprimarisë së vetë ta shqyrtojnë strategjinë dhe ti japin sygjerimet e tyre. 
Pastaj tha se gjatë diskutimeve unë kam nxjerr disa rekomandime për plotësimin e kësaj strategjie si vijon: 

-Afati është diskutabil dhe unë propozoj që afati të jetë 2011-2016. 
-Statistikat të nxirren të sakta për të gjitha lëmitë. 

- Përmbledhja e të gjitha pasqyrave financiare në strategji. 
- Përshkrimi i sakt i zonave industriale dhe bizneseve 

- Mbrojtja e mjedisit që nënkupton shtratet, lumenjët, pyjet, pyllëzimin, deponitë, evidimin e deponive etj. 

- Të gjitha të dhëna fusnotat të shenohen sakt nga cilat materiale janë marrë të dhënat. 

- Vlera e projekteve të jetë me një saktësi më të madhe. 

- Nxitja e luftës anti korrupsion, 

- Parashikimi i kanalizimeve, ujësjellësve të parashifet me standarde të BES

-Të gjitha institucionet që janë të involvuara me zbatimin e kësaj strategjie të jenë institucione që janë në përputhshmeri me Statutin dhe ligjet në fuqi në mënyrë që të mos formojmë institucione tjera. 

Pastaj Kryesuesi vuri në votim strategjinë me rekomandimet për plotësim të strategjisë të konstatuara më lartë dhe pas votimit konstatoi se Kuvendi me 22 vota 

Aprovuan
Projekt Strategjinë e Zhvillimin Ekonomik Lokal të Komunës së Lipjanit për periudhën 2010-2015 me rekomandimet për plotësim dhe pas plotësimit ti kthehet për shqyrtim Kuvendit . 
Shtesë: Strategjia. 

III
Shqyrtimi i informatës për fillimin e vitit të ri shkollor

Lidhur me këtë pike Kryesuesi i Kuvendit z. Lulzim Rrustemi i dha fjalën Nazmi Krasniqit Drejtor i Drejtoratit për Arsim i cili në vazhdim njoftoi të pranishmit me të dhënat nga informata. 


Pastaj Kryesuesi i dha fjalën Kryesuesës së Komitetit për arsim Hajrije Salihu e cila në vazhdim njoftoi anëtarët e Kuvendit se këtë informatë e kemi shqyrtuar edhe në Komitetin për arsim. Në vazhdim tha se për të pasur suksese në arsim së pari duhet të krijohen disa parakushte si që janë objektet shkollore, literatuara, baza materiale e personelit arsimor . Pastaj përmendi vështërsitë që janë në shkolla si mungesa e bibliotekave që kanë mbetur në mshirën e kohës, mungesa e literatureës si dhe mungesa e kabineteve dhe kërkoj që në këtë drejtim të bëhet diqka nga institucionet kompetente. Problem tjetër përmendi mungesën e hapsirave shkollore për nxënës e cila është nën nivelin e kërkuar. Sa i përket pranimit të kuadrit arsimor na si komitet i kemi shiquar edhe ankesat e parashtruara dhe konstatimi ynë është se nuk ka pasur shkelje gjatë pranimit të kuadrit. Në fund tha se informata si e tillë për komitetin ka qenë e pranueshme me përjashtim që ka disa gabime gjuhësore. 

Pastaj Kryesuesi hapi shqyrtimin. 


Mevlide Shamolli, unë e përshëndes këtë informatë dhe nuk do të lëshohna në qështjet profesionale me që këtu ka mjaf punëtor arsimor dhe sigurisht në mënyrë profesionale do ti paraqesin qështjet e arsimit por mua më pengon ballina e kësaj informate me që në titull është dashtë të thuhet informatë për fillimin e vitit të ri shkollor nga Drejtoria e arsimit e jo siq është thenë në informatë nga Drejroti për Kryetarin. 

Bahtir Bahtiri. mendoj se mbrenda informatës janë tabelat që paraqesin rezultatet për vitet 2009-2010 dhe fillimi i vitit të ri shkollor 2010-2011. Pastaj tha se në shkollën fillore në Dobrajë procesi mësimor ka filluar me vonesë me që renovimi i shkollës ka filluar në fund të muajit gusht dhe për këtë arsye nuk ka mund të fillon me kohë procesi mësimor. 

Në informatë nuk e pashë se është paraqitë furnizimi i nxënësve me tekstet shkollore qka mendoj se është dashtë të parashifet kjo. 


Ragip Mehmeti, në informatë përveq gabimeve gjuhësore ka edhe gabime teknike. 
Sa i përket shkollës në Dobrajë ku tha eshtë renovu mirëpo renovimi nuk ka përfunduar tërsisht dhe dritaret nuk janë lyer ku punëkryersi thotë se ka pasur vetëm me i vu dritaret e jo edhe me i lye. 

Sa i përket pranimit të kuadrit ka njerz që kanë punuar në kohë të gjatë dhe tani nuk janë pranuar e gjithashtu ka njerz që janë pranuar në baza partiake. 

Sa i përket suksesit të nxënësve konsideroj se notimi nuk është real dhe cilësia është shumë më e dobët se më heret. 

Sylejmon Reçica, tha se në këtë vit disa drejtime janë mbyllur siq është drejtimi juridik dhe ekonomik andaj kërkoj nga Drejtorati që në të ardhmen të kenë parasyshë hapjen e drejtimit juridik dhe ekonomik e gjithashtu kërkoj që nga institucionet komunale të shqyrtohet mundësia për sigurimin e uniformave për nxënës. 

Lumturije Bytyqi, me që në informatë bëhet fjalë më shumë për përfundimin e vitit shkollor se sa për fillimin e vitit të ri, konsideroj se në titull të informatës është dashtë të thuhet informatë për përmbylljen e vitit 2009-2010. 

Idriz Kraqniqi, kërkoj që Drejtorati i arsimit në bashkëpunim me Kryetarin mundësisht të bëjnë ndalimin e regjistrimit të nxënësve në qendrën në Lipjan të cilët  vijnë nga Shala dhe Gadimja me që atje ka mjaftë vende të lira kurse këtu në qendër nuk ka vend për pranimin e tyre. 

Pastaj njoftoi lidhur me huliganizmin që është paraqitur në shkolla. 

Sa i përket suksesit që u tha se është suksesi i dobët unë ju them se nuk është suksesi i dobët dhe 3 student nga Lipjani janë shpallur në mesin e 40 studentëve më të mire në Kosovë. 

Vlora Limani, informatën e kamë lexuar mjaftë me kujdes e gjithashtu kam një informatë se është nënshkruar një document në mes të Ministrisë së arsimit, Ministris së punëve të mbrendshme, Minsitrisë së drejtësisë dhe Ministrisë për punë dh emirëqenje sociale e që në bazë të këtij dokumenti Drejtoria e arsimit obligohet që në bashkëpunim me Drejtorat e shkollave kanë për obligim që të zbulojnë nxënësit që janë problematic se shpesh here disa nxënës vine të armatosur nëshkollë. Pyes se cila është strategjia e Drejtoratit për arsim në këtë drejtim. 
Mevlide Dulahu, në informatë thuhet se 151 nxënëx janë të pa notuar më intereson se cila është arsyja që nuk janë notuar këta nxënës e gjithashtu disa mësimëdhënës nuk kanë marrë paga nga 2-3 muaj. 
Blerim Bashi, kam pritur që kjo informatë të jetë më e gjërë dhe mendoj se nuk duhet të jemi të knaqur me rezultatet që janë arrit edhe për kundër rezultateve që i përmendi Drejtori. 

Te shkolla profesionale “Adem Gllavica” është shumë shqetësuese gjendja me që është rrezik për mbajtjen e mësimit në atë objekt, andaj një donacion që ka fitu Drejtoria e arsimit kërkoj që një pjesë a atij donacioni të orjentohet në shkollën tone. Në vazhdim tha se më brengos fakti i Enver Fazliut me 25 vite përvoj pune tani ka mbetur pa punë ndërsa disa që janë pranuar janë të pa përvojë. 
Alban Asllani, pyeti se çka do të bëhet me ata persona që kanë punuar 20 vite e tani kanë mbetur pa punë. 
Feti Krasniqi, deshiroj që kësaj informate ti referohemi në mënyrë konceptuale pastaj tha se nëse e shiqojmë pjesën tabelare të kësaj informate shifet se rezultatet kanë qenë të mira. Në fund kërkoj që Drejtoria e arsimit në bashkëpunim me Ministrinë e arsimit të shqyrtojnë mundësinë për autonomin financiare të shkollave. 

Burbuqe Fazliu, përmendi rastin e Enver Fazliut i cili para lufte ka punuar pa pagesë kurse tani ka mbetur pa punë kjo është e pa pranueshme. 
Sefer Tasholli, tha se bëjë apel te punëtorët arsimor që gjatë notimit të nxënësve të jenë më të kujdesshëm dhe real në notim me që jemi dëshmitarë të asajë se nxënësit në klasët e ulëta suksesin po e kanë të shkelqyeshëm kurse kur shkojnë në shkolla të mesme suksesi po bije. 

Pastaj tha se sipas informatës shifet se janë shpallë 113 vende pune kurse janë intervistuar 378 kandidat, qka do të thotë se çdo i treti është pranu andaj pyes se a ka pasur ankesa si janë zgjidhur ato apo kanë shkuar në gjykatë. Gjithashtu pyeti se a përputhet numri i orëve me numrin e paraleleve me që kam bindjen se gjatë konkursit të rregullt shumë Drejtor i kanë mshefur orët pastaj pas zgjidhjes së kuadrit sipas konkursit këto orë i mbulojnë me ata që bëjnë më shumë zhurum. 

Në fund tha se Fatime Krasniqi ka të kryer shkollën e lartë drejtimin e matematikës edhe pse ka punuar disa vite tani nuk është pranuar ndërsa në vend të saj është pranuar punëtorë me kualifikim tjetër. 
Nazmi Krasniqi, do të përpiqem që të jap përgjegjëje anëtarëve të Kuvendit lidhur me këtë informatë. 
Sa i përket gabimeve gjuhësore e pranoj se ka gabime por me jut hënë të drejten unë jamë kimist dhe lectorë nuk kemi andaj edhe ka gabime gjuhësore. Sa i përket huliganizmit nëpër shkolla ju njoftoj se në shkollat tona gjendja është e mire dhe nuk kemi pasur probleme të mëdhaja. Sa I përket Fatime Krasniqit ajo ka qenë e punësuar por disa here ju ka tërhjekur vërejtja për sjellje jo të mira ndaj nxënësve si dhe ndaj prindërve. 

Sa i përket Enver Fazliut gjatë intervistimit nuk ka treguar sukses të duhur për këtë edhe nuk është pranuar. Sa i përket reduktimit të drejtimeve është e vërtetë se drejtimi ekonomik është reduktu por nuk do të thotë se në të ardhmen nuk do të hapet. Sa u përket të pa notuarve na e kemi paraqitur gjendjen ashtu si është dhe tabelat janë të sakta. 
Furnizimi me tekste shkollore është bërë për të gjithë nxënësit nga klasa e 5 deri në klasën e 9-të. Sa u përkes uniformave jemi përpjekur që të sigurojmë uniformat por ende nuk kemi arritur ti sigurojmë mjetet për uniforma. 

Rizah Qeriqi, është mire të hulumtohen arsyet pse nxënësit nga Shala dhe Gadimja ikin nga atje dhe vijnë në Lipjan. 
Mevlide Shamolli, gjatë diskutimeve u tha që mundësisht të ndalohet regjistrimi i nxënësve në qendër në Lipjan nga Shala dhe Gadimja dhe mendoj se kjo nuk guxon të bëhet me që është e drejtë e nxënësit që të regjistrohen ku të dojnë dhe nuk guxojmë të bëjmë diskriminim. 

Lulzim Rustemi, informatën të cilën e kërkuar e keni marrë dhe sipas informatës shifet se gjendja është më e mire krahasuar në vitet e kaluara me gjithë se rekomandime nuk ka në këtë informatë po gjatë diskutimeve që u bënë unë kamë nxjerr si rekomandim që të funksionalizohen bibliotekat e shkollave e gjithashtu kriteri i vlerësimit të nxënësve nuk është real dhe për këtë faji është i përsonelit arsimor andaj lidhur me këtë propozoj që të bëhen debate dhe trueza të rrumbullakta ku do të shqyrohet këto qështje dhe të nxirren rekomandime. 
Pastaj vuri në votim informatën dhe pas votimit konstatoi se Kuvendi me shumicën e votave 
Aprovoi

Informatën për fillimin e vitit të ri shkollor

Shtesë: Informata. 
IV
Shqyrtimi i propozimit të Vendimit për dhënjen në shfrytëzim të tokës, pasuri 
shoqërore e KK-së Lipjan për ndërtimin e Xhamisë në fshatin Bregu i Zi


Me të dhënat nga propozimi i Vendimit të pranishmit i njoftoi Kryesuesi i Kuvendit z. Lulzim Rrustemi. 


Pastaj hapi shqyrtimin. 


Jalldyze Gashi, na si AAK e përkrahim këtë Vendim.


Blerim Gashi, në neni 3 të Vendimit formulimi më duket se nuk është mire. 


Pasi diskutime tjera nuk pati Kryesuesi vuri në votim propozimin e Vendimit dhe pas votimit konstatoi se Kuvendi me shumicën e votave merr këtë: 

VENDIM

PËR DHËNJEN NË SHFRYTËZIM  TË TOKËS–PASURI  SHOQËRORE E KK LIPJAN, PËR NDËRTIMIN E XHAMISË NË FSHATIN BREGU I ZI

Neni 1

 Me këtë Vendim i jepet  në shfrytëzim toka-pasuri shoqërore e KK Lipjan në sipërfaqe prej 0.15,00 ha,  për ndërtimin e Xhamisë në fshatin Bregu i Zi.

Neni 2

  
Sipërfaqja  e tokës ndahet nga pjesa e ngastres kadastrale nr.njёsisё:

 P-71409087-00328-0 në vendin e qujtur “Dren” me kulturë kullosë e kl.3-të me sipërfaqe prej.2.89,98 ha, e evidentuar në çertifikaten mbi tё drejtat e pronёs sё paluajtshme UL-71409087-00047 ZK Bregu i Zi, P.SH. Pasuri e Kuvendit Komunal Lipjan.

Neni 3

 Kjo sipёrfaqe  e tokës si nё piken 1 tё kёtij Vendimi  ipet në shfrytëzim  në afat prej 10 vitesh me mundësi  vazhdimi dhe  nuk mund tё bartet nё persona tё tretё  apo pёr qellime tjera.

Neni 4

 Me kët Vendim obligohet  DGJK-Sektori për kadaster dhe gjeodezi tё ben rexhistrimin  në librat publike  të kadastrit dhe gjeodezisë, si dhe  do të bartet –shenohet edhe në skicat e planeve hartografike  po të kёtij shёrbimi me të gjitha dimenzionet të siperfaqes së oborrit  në shfrytëzim për ndёrtimin Xhamisë nё fshatin Bregu i Zi.

Neni 5

Pjesa tjetër e mbetur me sipërfaqe prej 2.74,98 ha  të po kësaj ngastre mbetet më tutje  në emër dhe menaxhim të Kuvendit Komunal Lipjan.

Neni 6

 Ky Vendim hynë në fuqi pas aprovimit nga Kuvendi i Komunës dhe  nënshkrimit  nga ana e Kryesuesit  të Kuvendit Komunal.

Shtesë: Vendimi. 

V

Shqyrtimi i propozimit të Vendimit për pagesën e pagave shtesë të punëtorëve të Qendrës Kryesore të Mjekësisë Familjare në Lipjan, Qendrave Mjeksore Familjare dhe Ambulancave Familjare.


Me të dhënat nga propozimi i Vendimit të pranishmit i njoftoi Kryesuesi i Kuvendit z. Lulzim Rrustemi duke propozuar që në nenin 2 të saktësohet shuma dhe se të thuhet nga të hyrat vetanake të buxhetit të komunës. 

Pastaj hapi shqyrtimin. 


Mevlide Shamolli, me sa e kuptova unë ne sot vetëm duhet të marrim Vendim ndërsa pagesa të bëhet në vitin e ardhshëm. 

Mevlide Dulahu, kërkoj që mundësisht pagesa të bëhet në këtë vit. 


Pasi diskutime tjera nuk pati Kryesuesi vuri në votim propozimin e Vendimit dhe pas votimit konstatoi se Kuvendi me shumëcën e votave mori këtë: 

VENDIM

PËR PAGESËN E PAGAVE SHTESË TË PUNTORËVE TË QENDRËS KRYESORE TË MJEKËSIS FAMILJARE NË LIPJAN, QENDRAVE MJEKËSORE FAMILJARE DHE AMBULANCAVE FAMILJARE.

Neni 1

Për përmbushjen e obligimeve që ka marrë Komuna në bazë të Marrëveshjes në mes të Qeverisë së Republikes së Kosovës dhe Kryetarëve të Komunave,Komuna e Lipjanit do të bëjë pagesën e pagës shtesë për  punëtorët e Institucioneve Shëndetësore në shumë mujore prej 44 euro(katërdhjet e katër euro) Qendrës Kryesore të Mjekësis Familjare në Lipjan, Qendrave të Mjekësis Familjare dhe Ambulancave të Mjekësis Familjare 

Neni 2

Mjetet   nga neni 1 i ketij Vendimi do te paguhen për periudhën korrik dhjetor ( për 6 muaj) të vitit 2009 për 236 punëtorë në shumë prej 62.304,00 euro nga Buxheti i Komunës së Lipjanit për vitin 2011 nga pozicioni i të hyrave vetanake të komunës. 

Neni 3

Për zbatimin e këtij vendimi do të kujdeset Drejtorati për Buxhet dhe Financa dhe Drejtorati për Shëndetësi dhe Përkujdesje Sociale .

Neni 4

Ky Vendim hynë në fuqi (8) ditë pas publikimit në Web faqen e Komunës dhe në tabelën e shpalljeve të Kuvendit të Komunës.

Neni 5

Me kopje të Vendimit të njoftohen Drejtorati për Buxhet dhe Financa dhe Drejtorati për Shëndetësi dhe Përkujdesje Sociale, ndërsa një kopje të ruhet në materialin e Kuvendit. 

Shtesë: Vendimi. 

Pas përfundimit të kësaj pike fjalën e kërkoi Fitim Selimi i cili kërkoi nga Kuvendi qi ti paraqitet një kërkesë ekzekutivit për pagesën e meditjeve për anëtarët e komisionit për hartimin e Statutit me që ky komision ka punuar mjaft në këtë Statut dhe ende nuk është paguar. 
Pasi qështje tjera nuk pati mbledhja përfundoi në ora 15,15 

   Ekstraktin e Hartoi                                                                                                                                                                                                                                                                                                     

      Sami Murati                                                                                                KRYESUESI                                                                                         
                                                                                                                        Lulzim Rrustemi 

